ՏԵՂԵԿԱՆՔ
<<Բնապահպանական կրթության, դաստիարակության և իրազեկման ամբողջական և միասնական ազգային համակարգի               ստեղծման հայեցակարգից բխող 2011-2015 թվականների միջոցառումների ծրագիրը հաստատելու մասին>> Հայաստանի
Հանրապետության  կառավարության որոշման նախագծի կապակցությամբ շահագրգիռ կազմակերպություններից ստացված       կարծիքների վերաբերյալ
	
	Առարկության, առաջարկության
հեղինակը
/առարկության,առաջարկու-թյան       ստացման ամսաթիվը/
	Առարկության, առաջարկության բովանդակությունը
	           Եզրակացություն

	1.
	ՀՀ արդարադատության          նախարարություն

/2010.09.23/
	1. Նկատի ունենալով ՀՀ նախագահի 2007թվականի հուլիսի 18-ի ՆՀ- 174- Ն հրամանագրի պահանջները, որոնց համաձայն ՀՀ  կառավարությունը չի կարող հանձնարարական տալ ԲՈՒՀ-երին, ինստիտուտներին, ՏԻՄ-երին և ՀԿ- ներին, անհրաժեշտ է նախագծով հաստատվող հավելվածի <<Պատասխանատու կատարողը>> և <<Համակատարողը>> սյունակներում վերը նշված բառերից հետո լրացնել <<Համաձայնությամբ>> բառը: 

2. Նախագծով հաստատվող հավելվածն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 45-րդ հոդվածի 11-րդ մասի դրույթների պահանջներին, որոնց համաձայն <<Արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ>>:

3. Նախագծով հաստատվող հավելվածում նշված ձեռնարկների մշակման գործընթացի, բուկլետների, գովազդային հոլովակների և այլ հանրամատչելի կրթադաստիարակչական տեղեկատվական նյութերի մշակման գործընթացի համակարգումը չի կարող իրականացվել ՀՀ բնապահպանության նախարարության և ՀՀ կրթության և գիտության նախարարության կողմից, քանի թր նման գործառույթով կարող են զբաղվել մի շարք այլ պետական մարմիններ և կազմակերպություններ և նշված նախարարությունները չեն կարող համակարգել բոլոր այդ մարմինների և կազմակերպությունների կողմից իրականացվող աշխատանքները:
	Դիտողությունը ընդունվել է:

Դիտողությունը ընդունվել է:

Դիտողությունը ընդունվել է:

	2.
	ՀՀ փոխվարչապետ,

ՀՀ տարածքային կառավարման

նախարար

   /2010.08.20/
	Նախագծով հաստատվող հավելվածի 2.5-րդ և 5.3-րդ կետերում “ՏԻՄ” բառից հետո լրացնել “համաձայնությամբ” բառը:
	Դիտողությունը ընդունվել է:

	3.
	ՀՀ ֆինանսների նախարարություն

   /2010.09.02/
	Նախագծով հաստատվող “Բնապահպանական կրթության, դաստիարակության և իրազեկման ամբողջական և միասնական ազգային համակարգի ստեղծման հայեցակարգից բխող 2011-2015 թվականների միջոցառումների ծրագրում  (այսուհետ` Ծրագիր) ներառված թվով 20 միջոցառումներից 18-ը (բացառությամբ 1.2 և 1.4 կետերի) ենթադրվում է իրականացնել  ֆինասավորման արտաքին աղբյուրների ներգրավմամբ, որոնցից 11-ի գծով պահանջվում են նաև բյուջետային լրացուցիչ հատկացւմներ, ինչը նախատեսված չէ ՀՀ կառավարության 2010 թվականի հուլիսի 8-ի N 859-Ն որոշմամբ հաստատված ՀՀ 2011-2013 թվականների պետական միջնաժամկետ ծախսերի ծրագրով: Հետևաբար, Նախագծի ընդունման պարագայում այն կարող է մնալ առանց ֆինանսական ապահովման: 

Միաժամանակ հարկ է նշել, որ Ծրագիրը անհրաժեշտ չափով հիմնավորված չէ: Մասնավորապես, բացակայում են տեղեկություններ միջազգային դոնոր կազմակերպության հետ վերջինիս ֆինանսավորման հետ կապված Համաձայնագրի (Հուշագրի) առկայության վերաբերյալ, տրված չէ Ծրագրի ոչ ընդհանուր ֆինանսական գնահատականը և ոչ էլ այդ գնահատականն ըստ ֆինանսավորման աղբյուրների, միջոցառումններն իրականացնող մարմինների և բյուջետային տարիների կտրվածքի: 

Ծրագրում ներառված միջոցառումները ներկայացված են խիստ ընդհանրական ձևով: Յուրաքանչյուր միջոցառում ընդգրկում է մեկից մինչև հինգ տարի ժամանակահատված, և հետևաբար պարզ չէ, թե տվյալ միջոցառման շրջանակում դրանում ընդգրկված մարմիններն ու կազմակերպությունները ամեն մի տարվա կտրվածքով  երբ, ինչ միջոցներով, կոնկրետ ինչ գործողություններ կամ քայլեր են իրականացնելու և ինչպիսին պետք է լինեն այդ քայլերի արդյունքները: Ելնելով վերոգրյալից առաջարկում ենք Նախագիծը լրամշակել: 


	Դիտողությունը ընդունվել է:

Ծրագրում վերանայվել է այն միջոցարումների ցանկը, որոնց համար ՀՀ պետբյուջեից և միջազգային դոնոր-կազմակերպություններից  կպահանջվի լրացուցիչ ֆինանսավորում, փոփոխվել են որոշ միջացառումների կատարման ժամկետները :

Դիտողությունը ընդունվել է:

Բնապահպանական կրթական համակարգի բարելավման, իրազեկության բարձրացման և տեղեկատվության տարածման ուղղությամբ միջազգային համագործակցության մասին տեղեկությունը ներառվել է տեղեկան-հիմնավորման մեջ : Առանձին տեղեկանքով ներկայացվել  են ծրագրում ներառված  ֆինանսավորում պահանջող միջոցառումների ֆինանսական գնահատականները, իսկ ֆինանսական գնահատականների ծախսերի նախահաշիվներն ու ըստ ծախսային հոդվածների հաշվարկ հիմնավորումները կճշգրտվեն  տվյալ տարվա բյուջետային գործընթացների ժամանակ:
Դիտողությունը ընդունվել է:

Երկարաժամկետ միջոցառումները տրողվել են ենթամիջացառումների` նշելով կատարման ժամկետը և ֆինանսավորման աղբյուրները ;

	4.
	ՀՀ կրթության և գիտության նախարարություն

     /2010.09.01/
	1.Նպատակահարմար է միջոցառման 2.3 կետում գործառույթի պատասխանատու կատարող ճանաչել ԿԳՆ Կրթության ազգային ինստիտուտը:

2.  3.1 կետում հստակ չէ, թե ինչ մեխանիզմով ԿԳՆ-ն կկարողանա համակարգել ոչ ֆորմալ կրթությանը վերաբերող այս խնդիրը` առանց ՀԿ-ների մասնակցության:

3. 3.2 կետում անհասկանալի է ինչ է իրենից ներկայացնելու միասնական տեղեկատվական համակարգը: Արդյոք այն փորձելու է միավորել և համակարգել ամբողջ հանրապետության տարածքում գործող, տեղեկատվություն տարածող աղբյուրների /ԶԼՄ-ներ, ԿԳՆ, ԲՊՆ և այլ  նախարարությունների հասարակության հետ կապերի բաժիններ, անհատներ և տեղեկատվության այլ աղբյուրներ/ գործունեությունը:

4. 3.3 կետում ավելացնել հանրային գրադարանների բնապահպանական ուղղվածության գրականության և թվայնացված նյութերի ֆոնդերը:

5. 4.2 կետում հանել <<ծնողներ>> բառը: Ծնողները չեն տեղավորվում <<Բնապահպանական կրթության և դաստիարակության ոլորտում կադրերի պատրաստում և վերապատրաստում>> հոդվածում, քանի որ նման քանակությամբ  ծնողների վերապատրաստումը գործնականում հնարավոր  չէ:
	1. Դիտողությունը ընդունվել է:

2. 3.1 կետը ներկայացվող տարբերակից հանվել է:

3. Դիտողությունը ընդունվել է, 3.2 կետը ներկայացվող տարբերակից հանվել է:

4. Դիտողությունը ընդունվել է:

5. Դիտողությունը ընդունվել է:

	5.
	ՀՀ Գիտությունների Ազգային Ակադեմիա /2010.09.02/
	Դիտողություններ և առաջարկություններ չկան:
	

	6.
	Երևանի պետական համալսարան

      /2010.09.06/
	1. 1.1 կետի ձևակերպումը թերի է և ոչ հստակ: Անհրաժեշտ է <<դաստիարակության>> բառից հետո ավելացնել <<համակարգի>> բառը: <<Օրենսդրական հիմք>> եզրույթը կարող է վերաբերվել բնապահպանական կրթության և դաստիարակության համակարգին, բայց ոչ երբեք կրթությանը և դաստիարակությանը` որպես կատեգորիաների: Նշված դիտողությունը վերաբերում է նաև 1.2 կետի նույն արտահայտությանը: Ձևակերպումը ընդհանուր բնույթի է: Ցանկալի է հստակեցնել կատարվելիք վերլուծության նպատակը, խնդիրները, ձևաչափը և ուղղվածությունը: Սահմանված ժամկետն իրատեսական  չէ:

2.  1.2 կետն անհրաժեշտ է վերաձևակերպել. Ժամանակացույցն ինքնին չի կարող ուղղված լինել բնապահպանական կրթության  և դաստիարակության համակարգի օրենսդրական հիմքերի և ինստիտուցիոնալ կառուցվածքի կատարելագործմանը:

3.   1.3 կետում անհրաժեշտ է <<համար>> բառից հետո ավելացնել <</նախադպրոցական, միջնակարգ, միջին մասնագիտական,բուհական, հետբուհական/>> բառերը, քանի որ գործածվող հասկացության պարզաբանումը նպատակահարմար է <<Կրթական մակարդակ>> եզրույթի առաջին հիշատակումից հետո:

4.  2.2 կետում անհրաժեշտ է << համար >> բառից հետո հանել 

<< /նախադպրոցական, միջնակարգ, միջին մասնագիտական, բուհական, հետբուհական/>> բառերը: ՈՒսումնական ձեռնարկների մշակման գործընթացի համակարգումը չի ենթադրում միջամտություն թեմատիկ և բովանդակային հարցերով, առավել ևս որ ձեռնարկները մշակվելու են ըստ հասցեականության: Բացի այդ, նմանատիպ աշխատանքների համակարգումը չի կարող դիտվել, որպես առանձին միջոցառում, այն ուսումնական  ձեռնարկների մշակման գործընթացի մի մասն է: Ուստի գտնում ենք, որ ՀՀ կառավարության որոշման նախագծի տեսքը պետք չէ անհարկի ծանրաբեռնել, և նպատակահարմար է 2.2 կետում անդրադառնալ միայն դրանց թեմատիկ հիմնադրույթներին: Աշխատանքների համակարգումը` որպես ինքնուրույն միջոցառում, նախատեսված է նաև նախագծի հետագա դրույթներում, ուստի սույն դիտողությունը վերաբերում է նաև 3.1, 3.4, 4.2, և 5.1 կետերին:

5. 2.5 կետը անհրաժեշտ է վերաձևակերպել և շարադրել հետևյալ խմբագրությամբ, << Միջին մասնագիտական և բարձրագույն բնապահպանական կրթությամբ մասնագետների առավել բարձր պահանջարկ ունեցող մարզերում համապատասխան մասնագիտությամբ և որակավորմամբ մասնագետների պատրաստման վերաբերյալ առաջարկությունների մշակում` հաշվի առնելով մարզերի սոցիալ տնտեսական զարգացման առանձնահատկությունները և բնապահպանական հիմնախնդիրները>>:

6. 3.2 կետի ձևակերպումից /Բնապահպանական կրթության և դաստիարակության ոլորտի գործունեությունը լուսաբանող և քարոզող միասնական տեղեկատվական համակարգի ստեղծման և կիրառման մեխանիզմների մշակում և ներդրում/ բխում է, որ տվյալ պարագայում մշակվելու և ներդրվելու են համակարգի ստեղծման և կիրառման մեխանիզմներ, բայց ոչ համակարգը: Հետևաբար գտնում ենք, որ տվյալ միջոցառման շրջանակներում պետք է հիշատակվեին միջոցառման բովանդակությունը կազմող մեխանիզմները: Հակառակ պարագայում 3.2 կետի ձևակերպումը առարկայազուրկ է:

7.  3.3 կետի << բնապահպանական տեղեկատվության մատչելիության բարձրացման աջակցում>> արտահայտությունն անհրաժեշտ է վերաձևակերպել: Բնապահպանական տեղեկատվության մատչելիությունը հնարավոր չէ բարձրացնել: Քանի որ ՀՀ կառավարության սույն որոշման նախագիծը վերաբերում է բնապահպանական կրթությանը, դաստիարակությանը և իրազեկմանը, ապա որոշման նախագծի այս կետում << բնապահպանական տեղեկատվություն>> եզրույթի օգտագործումը հիմնավորված չէ ընդգրկուն լինելու պատճառով:Առաջարկում ենք վերոգրյալ արտահայտությունը փոխարինել << Բնապահպանական խնդիրների վերաբերյալ իրազեկման միջոցների, եղանակների  և մեխանիզնմերի կատարելագործում>> արտահայտությամբ: Այսպիսի ձևակերպման պարագայում վերանում է նաև միջոցառման բովանդակությունը կազմող գործողությունների և դրա վերտառության միջև առկա անհամապատասխանությունը:

8.  4.1 կետում նախատեսված միջոցառման իրականացման համար սահմանված ժամկետը /2013-2015 թվականներ/ համարում ենք սեղմ` հաշվի առնելով նախատեսված գործողությունների ծավալը, ընդգրկման շրջանակը և համակարգման հետ կապված բարդությունները: Սահմանված ժամկետում պլանավորված միջոցառման իրականացմանը կարող է խոչընդոտել նաև այն, որ  նախատեսվում է կատարել միմյանցից հարաբերականորեն անկախ երկու գործողություններ` ծրագրերի մշակում և իրականացում:

9.    4.4.  կետում  <<Օրենսդիր, գործադիր>> բառերից հետո անհրաժեշտ է ավելացնել <<դատական իշխանություն>> արտահայտությունը` հաշվի առնելով պետական իշխանության երեք ճյուղերի միաժամանակյա ըմդգրկման անհրաժեշտությունը և այն, որ ՀՀ դատական դպրոցի ՀՀ դատավորների վերապատրաստման ծրագրում ընդգրկված է նաև <<Մարդու էկոլոգիական իրավունքների դատական պաշտպանություն թեմայով դասընթացը: 

 Նույն կետում <<ոչ կառավարական կազմակերպությունների>> արտահայտությունն անհրաժեշտ է փոխարինել  ՀՀ օրենսդրությանը հայտնի եզրույթով: Հակառակ պարագայում, օգտագործելով  <<ոչ կառավարական  կազմակերպություն >> արտահայտությունը, հղում է կատարվում սուբյեկտների անորոշ շրջանակի: Առաջարկում ենք օգտագործել <<ոչ  առևտրային կազմակերպություն>> եզրույթը, քանի որ տեքստում արդեն իսկ հիշատակվում են տնտեսվարող սուբյեկտները, այսինքն` առևտրային կազմակերպությունները:

10.  5.2 կետում   <<ստեղծման>> բառն անհրաժեշտ է փոխարինել  << կազմակերպման >> բառով:   
	1.Դիտողությունը  ընդունվել է:

2. Դիտողությունը ընդունվել է: 

3. Դիտողությունը ընդունվել է:

4. Դիտողությունը ընդունվել է,

2.2 կետի ձևակերպումը  վերախմբագրվել է 

5. Դիտողությունը ընդունվել է:

6. Դիտողությունը ընդունվել է: 3.2 կետը ներկայացվող տարբերակից հանվել է:

7. Դիտողությունը ընդունվել է: <<բնապահպանական տեղեկատվության մատչելիության բարձրացման աջակցում>> արտահայտությունը ներկայացվող տարբերակից  հանվել է: 
8. Դիտողությունը ընդունվել է:

9. Դիտողությունը ընդունվել է:

<<ոչ կառավարական կազմա-կերպություններ>> արտահայ-տություն փոխարինվել է <<հասարակական կազմակեր-պություններ>> արտահայտու-թյամբ
10.Դիտողությունը չի ընդունվել, քանի որ ուսումնական կենտրոնի ստեղծումը նախատեսում է  գործողությունների լայն շրջանակ, այդ թվում նաև  կազմակերպչական տարբեր աշխատանքներ:



	7.
	Հայաստանի պետական ագրարային համալսարան

     /2010.09.06/
	Դիտողություններ և առաջարկություններ չկան:
	

	8.
	Խ. Աբովյանի անվ. հայկական պետական մանկավարժական համալսարան

        /2010.09.07/
	1.Ծրագրից դուրս է մնացել ամենակարևորը, այն որ հանրակրթական դպրոցներում <<Ընդհանուր էկոլոգիա>> դասընթացը, որպես պարտադիր առարկա անպայման պետք է ուսումնասիրվի ավագ դպրոցում:

2.Դպրոցներում պետք է գործեն էկոլոգիական կրթության կենտրոններ`ծնողների էկոլոգիական լուսավորության համար, էկոլոգիական կրթությունը և դաստիարակությունը պետք է դիտարկվի կարևոր ուղղություն և հանրակրթությունում և մասնագիտական կրթության համակարգում` ներառվելով ուսումնական և դաստիարակչական աշխատանքների պլաններում մասնագետների պատրաստման համակարգում:
	1. Դիտողությունը  չի ընդունվել, քանի որ <<Ընդհանուր էկոլոգիա>> դասընթացը արդեն ներգրաված է ավագ դպրոցի 12-րդ դասարանի ուսումնական ծրագրում;
2. Դիտողությունը ընդունվել է:

 /տես ներկայացվող տարբերակի 2.4 կետը/:




